Aalisarnermut Piniarnermut, Nunalerinermut, Imminullu Pilersornermut

Naalakkersuisoqarfik
Departementet for Fiskeri, Fangst, Landbrug og Selvforsyning
Ministry of Fisheries, Hunting, Agriculture and Self-sufficiency

Inatsisartunut ilaasortaq,
Mariane Paviasen,

Inuit Ataqatigiit

Maani/

§ 37 naapertorlugu apeqquteqaammut nr. 049-2025-mut akissut

Inatsisartut suleriaasissaanni § 37-mi imm. 1 naapertorlugu Naalakkersuisunut /mminut
pilersornermut periusissiaq pillugu apeqquteqgarputit. Apeqqut suliassaqarfigisannit
akineqartussanngorlugu innersuunneqarpoq

1. Assartuinermut tapiissutit iluaqutit ajoqutillu iluaqutit ajoqutillu
misissornissaat pillugit suliniut maannakkut Naalakkersuisuusut
ingerlateqqinniarpaat?

1-mut) Naalakkersuisut periusissiami anguniagassat ilaat nangillugit sulissutiginiarpaat,
matumani ilanngullugu assartuinermut tapiissutit misissoqqissaarneri, sumiiffinni
inuussutissanik  niocgqutissiornermut  siuarsaataasinnaasut aamma  niuerfimmut
isernissamut periarfissat paasinissaat siunertaralugu.

2. Periusissiami qupperneq 32-mi anguniagassanik Naalakkersuisut
suliagarpat?

Uunga tunngatillugu 2 A) Imminut pilersorneq Naalakkersuisut pingaartittorujussuuaat
periusissiamilu ukkatarineqartut anguniagarlu naleqgatut iluagutaasutut isigalugu.
Suliniutissani iliuusissatullu pilersaarutini immikkoortut attuumassutillit
ilanngunneqarnissaat maannakkut suliarinegarput. Imminut Pilersornermut periusissiaq
2024-p naalerneranit tamanut saqgummiunneqarpog tassanngalu suliagarneq februar
2025-miilli uninngatinneqarsimavoq, ginersineq kingornatigullu suliassaqarfinnik nutaanik
agguataarineq Naalakkersuisunillu nutaanik pilersitsineq pissutigalugit

3. Naalakkersuisunngortunit immitsinnut pilersornerulernissarput ganoq
pingaartinneqartigiva?

3-mut) Imminut pilersorneq  maannakkut  Naalakkersuisuusut  politikikkut
pingaartittorujussuuaat -  inuussutissatigut  isumannaatsuuneq, sumiiffigisami
inuussutissarsiutit ineriartornerat aamma piujuartitsinissaq eqqarsaatigalugit.

4. Naalakkersuisut imminut pilersornermut aningaasaliissutinik ukiup
tullissaannut atorneqartussanik immikkoortitsinissamut
pilersaaruteqarpat?

4-mut) 2026-mi Kalaallit Nunaanni imminut pilersornerup ineriartortinnissaanut 7,3 mio.
kr.-nit immikkoortinnissaat pilersaarutigineqarpoq maannakkullu eqqgarsaatigineqarpoq,
ukiuni aggersuni imminut pilersorneq ganoq pitsaanerpaamik

tapersersorneqgarsinnaanersoq, matumani ilanngullugu suliniutinut nutaanut imaluunniit

ingerlatseqqginnermut aningaasat angusassamik toraagagarluni immikkoortinnissaanut
periarfissagqarnersoq.

